
ACTA DA SESIÓN EXTRAORDINARIA CELEBRADA POLO CONCELLO PLENO O TRINTA E UN 

DE XULLO DE DOUS MIL VINTE E SEIS (11/2026) 

 

No Salón de Sesións da Casa do Concello de Monfero, ás once horas do día trinta e un de xullo de 

dous mil vinte e seis, en primeira convocatoria, baixo a presidencia do Primeiro Tenente de Alcalde, 

D. Alberto Cortizas Rejo, en funcións de Alcalde por enfermidade D. Sr. Alcalde, D. Andrés Feal 

Varela, reúnense, os Sres. Concelleiros do PSOE: D. José Grueiro Torrado e D. Ramón Grueiro 

Martínez; e a Sra. Concelleira e o Sr. Concelleiro do PP: D.ª María Belén Salido Maroño e D. José 

Tojeiro Mosquera; e o Sr. Concelleiro do BNG: D. Manuel García Deive, para o efecto de celebr ar a 

sesión extraordinaria convocada para ese día e hora, á que se incorpora o punto solicitado polos 

Concelleiros de Grupo Popular, coa súa conformidade, no punto terceiro. Como queda dito, non 

asiste o Sr. Alcalde-Presidente, D. Andrés Feal Varela, nin D. Ángel Filgueiras Grueiro e D. Ramón 

Blanco Filgueiras, que escusaron a súa ausencia. 

 

Actúa como Secretario o que o é da Corporación: D. Baldomero Beceiro Alonso.  

 

Os asuntos da orde do día son os seguintes: 

 

1.- Aprobación inicial do expediente de modificación de créditos núm. 14/2026 
 
2.- Aprobación inicial do expediente de modificación das Bases de Execución do Orzamento de 2026 
núm. 02/2026. 
 
3.- Análise da situación do local municipal utilizado pola Sociedade de Caza Virxe da Cela de 
Monfero, situado na antiga escola do Xestal, e adopción dos acordos necesarios para garantir a 
seguridade das persoas usuarias e dotar ao colectivo dunhas instalacións adecuadas para o 
desenvolvemento da súa actividade. 
 
 
O Sr. Alcalde en funcións declara iniciado o acto e procédese a continuación a tratar os asuntos 
integrante da orde do día, co seguinte resultado: 
 

 
1.- APROBACIÓN INICIAL DO EXPEDIENTE DE MODIFICACIÓN DE CRÉDITOS NÚM. 14/2026  
 

O certificado do Ditame da Comisión Especial de Contas do día 28 de xullo de 2026 ao que se refire 

este punto da orde do día consta asinado dixitalmente no expediente electrónico da aplicación Tedec 

núm. 2026/G012/000003, entregouse con anterioridade a celebración desta sesión á Sra. Voceira do 

Grupo Popular e ao Sr. Concelleiro do BNG e transcríbese textualmente a continuación: 

“CERTIFICACIÓN 

Baldomero Beceiro Alonso, secretario do Concello de Concello de Monfero, agás erro ou omisión 

involuntaria, CERTIFICO que a Comisión Especial de Contas, na sesión celebrada o martes 28 de 

xullo de 2026, adoptou o acordo que deseguido transcribo:  

 
2º.- DITAME SOBRE O EXPEDIENTE DE MODIFICACIÓN DE CRÉDITOS 14/2026 
 
A proposta de acordo da Alcaldía á que se refire este punto da orde do dia consta asinada 
dixitalmente no expediente electrónico da aplicación Tedec núm. 2026/G006/000132, enviouse, xunto 
coa memoria xustificativa e os dous informes da Intervención que tamén constan asinados 
dixitalmente no expediente electrónico 2026/T002/000015, á Sra. Voceira do Grupo Popular e ao Sr. 
Concelleiro do BNG e transcríbese textualmente a continuación: 

“PROPOSTA DE ACORDO DA ALCALDÍA 

Logo de ver o expediente tramitado para a modificación do orzamento, a memoria xustificativa da 
Alcaldía, informes de Secretaría-Intervención que constan asinados no correspondente expediente 
electrónico, e a súa documentación xustificativa, polo importe total de 299.583.32€, e os preceptos 
legais de aplicación; e tendo en conta que os novos créditos que se propoñen son necesarios para 
facer fronte ás obrigas da Corporación de carácter inaprazable que se detallan e xustifican na 
memoria elaborada por esta Alcaldía, propóñolle á Comisión Especial de Contas que adopte o 
seguinte acordo: 

Informar favorablemente o expediente de modificación de créditos núm. 14/2026 e propoñer ao Pleno 
da Corporación que adopte os seguintes acordos: 

1.- Aprobar inicialmente o expediente de modificación de créditos número 14/2026, financiado con 
cargo ao remanente líquido de tesourería dispoñible procedente da liquidación do exercicio anterior, 
de acordo co seguinte: 

 

• CRÉDITOS NECESARIOS 

 

Altas en aplicacións de gastos (Créditos extraordinarios)  

 

As aplicacións que deben crearse no Orzamento municipal para facer fronte aos referidos gastos son 
as seguintes: 

Suplementos en aplicacións de gastos 

 

As aplicacións que deben suplementarse no Orzamento municipal para facer fronte 

aos referidos gastos son as seguintes 

Aplicación 

DESCRICIÓN 
Créditos  

extraordinarios  
Progr. Económica 

323 12103 
OUTROS COMPLEMENTOS (CARREIRA PROFESIONAL) 

5.600,00€ 

323 63200 
BOMBA CPI 

2.176,63€ 

327 22799 Programa Memoria Democrática 2.500,00 

340 12103 
OUTROS COMPLEMENTOS (CARREIRA PROFESIONAL) 

2.400,00€ 

342 63200 
BOMBA PISCINA 

5.187,27€ 

342 63500 
BANCADAS GRADAS CAMPO DE FÚTBOL 

3.500,00€ 

920 12103 
OUTROS COMPLEMENTOS (CARREIRA PROFESIONAL) 

7.200,00€ 

931 12103 
OUTROS COMPLEMENTOS (CARREIRA PROFESIONAL) 

2.400,00€ 

SUMAN 30.963,90€ 

 Aplicación 

DESCRICIÓN 
Suplementos de 

crédito 
Progr. Económica 

1531 21300 
REPARACIÓN MAQUINARIA 

5.000,00€ 

1621 13002 
OUTROS COMPLEMENTOS (CARREIRA PROFESIONAL) 

2.200,00€ 

1722 22799 Elaboración Plan de Incendios 9.000,00€ 

231 13002 
OUTROS COMPLEMENTOS (CARREIRA PROFESIONAL) 

10.800,00€ 

231 22785 Programa Mañanceiros 6.000,00€ 

241 13002 
OUTROS COMPLEMENTOS (CARREIRA PROFESIONAL) 

2.400,00€ 

311 22789 Servizo lacería 6.000,00€ 

334 22609 Actividades culturais 12.000,00€ 

334 48000 Subvención vestimenta Grupo Folclórico Virxe da Cela 2.000,00€ 

334 48000 Subvención Baile moderno e labores de apoio ao estudo á ANPA CPI 1.600,00€ 

334 48000 
Subvención Xornadas culturais no Mosteiro a Asociación Amigos do 

Mosteiro 1.500,00€ 

341 48000 Subvención actividade  ao Fútbol Club Monfero 2.000,00€ 

341 48000 
Subvención organización de carreiras e material ao Motoclube 

Rebordelo 
2.000,00€ 

342 21200 Rep e mant. Instalacións (controis auga) 5.000,00€ 

432 48400 Campaña Promoción Turismo Comercio Local  2.000,00€ 

453 21000 Rep. mant. e conservación infraestruturas e bens naturais 10.000,00€ 

453 61100 Achega obras Agader anualidades 2026 13.671.69 

920 22201 Subministración combustibles (gas) 12.000,00€ 

SUMAN 105.171.69€ 

INVESTIMENTOS Financeiramente SOSTIBLES: 

Aplicación 

DESCRICIÓN 

Créditos 

extraordinarios Prog. Económica 

342 63200 RENOVACIÓN TARIMAS MADEIRA PISCINA 
MUNICIPAL 

33.500,00€ 

933 63200 ASEO ADAPTADO E ESPAZO DE 
ALMACENAMENTO CENTRO DE SAÚDE 

16.000,00€ 

933 63900 
LAVADOIRO E FONTE DE VILAXOÁN 

20.000,00€ 

453 61100 Achegas investimentos plans provinciais 27.223,20€ 

453 63900 MUROS DE CONTENCIÓN EN TINEO E 
GULPILLEIRA 

47.000,00€ 

933 63900 
Obras complementarias antiga Casa Rectoral do 
Canedo 

19.724,53€ 

SUMAN 163.447.73€ 

 

TOTAL CRÉDITOS EXTRAORDINARIOS E SUPLEMENTOS DE CRÉDITO 299.583.32€      

 

FINANCIAMENTO 

O importe dos gastos anteriores finánciase con cargo ao remanente líquido de tesourería dispoñible 
procedente da liquidación do exercicio anterior, polo que a operación queda nivelada e sen déficit 
inicial. 

 

Introdúcense no orzamento de ingresos as seguintes modificacións: 

SUBCONCEPTO                                                     IMPORTE 

 

2026.0.0.0.87000  REMANENTE DE TESOURERÍA PARA GASTOS XERAIS        299.583.32€     

                        TOTAL.......................................................        299.583.32€       

  

2.- Continuar a tramitación do expediente de acordo co disposto polo art. 177 do Real decreto 
lexislativo 2/2004, do 5 de marzo, polo que se aproba o texto refundido da lei 39/1988, reguladora 
das facendas locais, e as demais normas de aplicación, coa inmediata exposición ao público para os 
efectos das reclamacións. 

3.- No suposto de que non se presenten reclamacións durante o prazo de exposición pública, 
considerarase definitivamente aprobado o expediente. Deberase, pois, proceder á publicación da 
aprobación definitiva no Boletín Oficial da Provincia e no taboleiro de anuncios municipal. 

O Alcalde en funcións 

Alberto Cortizas Rejo” 

 

“MEMORIA DA ALCALDÍA 

Ante a existencia de gastos xa realizados ou que non poden demorarse até o exercicio seguinte para 
os que non existe crédito no vixente Orzamento da Corporación ou o consignado é insuficiente e non 
ampliable, e dado que se dispón de remanente líquido de Tesouraría para gastos xerais segundo os 
estados financeiros e contables que resultan da liquidación do orzamento do exercicio anterior, faise 
precisa a concesión de créditos extraordinarios e de suplementos de crédito, respectivamente, 
financiados con cargo ao remanente líquido de Tesouraría dispoñible do 2025, para o que se tramita 
o expediente de modificación de créditos núm. 14/2026, de acordo co seguinte. 

 

Altas en aplicacións de gastos (Créditos extraordinarios)  

 

As aplicacións que deben crearse no Orzamento municipal para facer fronte aos referidos gastos son 
as seguintes: 

Suplementos en aplicacións de gastos 

Aplicación 

DESCRICIÓN 
Créditos  

extraordinarios  
Progr. Económica 

323 12103 
OUTROS COMPLEMENTOS (CARREIRA PROFESIONAL) 

5.600,00€ 

323 63200 
BOMBA CPI 

2.176,63€ 

327 22799 Programa Memoria Democrática 2.500,00 

340 12103 
OUTROS COMPLEMENTOS (CARREIRA PROFESIONAL) 

2.400,00€ 

342 63200 
BOMBA PISCINA 

5.187,27€ 

342 63500 
BANCADAS GRADAS CAMPO DE FÚTBOL 

3.500,00€ 

920 12103 
OUTROS COMPLEMENTOS (CARREIRA PROFESIONAL) 

7.200,00€ 

931 12103 
OUTROS COMPLEMENTOS (CARREIRA PROFESIONAL) 

2.400,00€ 

SUMAN 30.963,90€ 

As aplicacións Aplicación 

DESCRICIÓN 
Suplementos 

de crédito 
Progr. Económica 

1531 21300 
REPARA CIÓN MAQUINARIA 

5.000,00€ 

1621 13002 
OUTROS COMPLEMENTOS (CARREIRA PROFESIONAL) 

2.200,00€ 

1722 22799 Elaboración Plan de Incendios 9.000,00€ 

231 13002 
OUTROS COMPLEMENTOS (CARREIRA PROFESIONAL) 

10.800,00€ 

231 22785 Programa Mañanceiros 6.000,00€ 

241 13002 
OUTROS COMPLEMENTOS (CARREIRA PROFESIONAL) 

2.400,00€ 

311 22789 Servizo lacería 6.000,00€ 

334 22609 Actividades culturais 12.000,00€ 

334 48000 Subvención vestimenta Grupo Folclórico Virxe da Cela 2.000,00€ 

334 48000 
Subvención Baile moderno e labores de apoio ao estudo á 

ANPA CPI 1.600,00€ 

334 48000 
Subvención Xornadas culturais no Mosteiro a Asociación 

Amigos do Mosteiro 1.500,00€ 

341 48000 Subvención actividade  ao Fútbol Club Monfero 2.000,00€ 

341 48000 
Subvención organización de carreiras e material ao Motoclube 

Rebordelo 
2.000,00€ 

342 21200 Rep e mant. Instalacións (controis auga) 5.000,00€ 

432 48400 Campaña Promoción Turismo Comercio Local 2.000,00€ 

453 21000 Rep. mant. e conservación infraestruturas e bens naturais 10.000,00€ 

453 61100 Achega obras Agader anualidades 2026 13.671.69 

920 22201 Subministración combustibles (gas) 12.000,00€ 

SUMAN 105.171.69€ 

INVESTIMENTOS Financeiramente SOSTIBLES: 

Aplicación 

DESCRICIÓN 

Créditos 

extraordinarios Progr. Económica 

342 63200 RENOVACIÓN TARIMAS MADEIRA PISCINA 

MUNICIPAL 
33.500,00€ 

933 63200 ASEO ADAPTADO E ESPAZO DE 

ALMACENAMENTO CENTRO DE SAÚDE 
16.000,00€ 

933 63900 
LAVADOIRO E FONTE DE VILAXOÁN 

20.000,00€ 

453 61100 Aportacións investimentos plans provinciais 27.223,20€ 

453 63900 MUROS DE CONTENCIÓN EN TINEO E 
GULPILLEIRA 

47.000,00€ 

933 63900 
Obras complementarias antiga Casa Rectoral 
do Canedo 

19.724,53€ 

SUMAN 163.447.73€ 

 

 

TOTAL CRÉDITOS EXTRAORDINARIOS E SUPLEMENTOS DE CRÉDITO 299.583.32€       

 

Estas modificacións financiaranse con cargo ao remanente líquido de tesouraría para gastos xe-
rais dispoñible resultante da liquidación do exercicio anterior. 

 

XUSTIFICACIÓN 

Estes créditos precísanse para atender as seguintes finalidades: 

- Dotación crédito para o complemento da carreira profesional aprobado polo Concello  

- Adquisición de bombas para a Piscina Municipal e para o CPI 

- Achega municipal Programa Memoria Democrática 

- Substitución bancadas das gradas do campo de fútbol 

- Elaboración plan incendios 

- Execución servizo Mañanceiros 

- Servizo de lacería 

- Concesión de novas subvencións nominativas e o incremento doutras. 

- Desenvolver unha campaña turística polo Nadal para promocionar o turismo con premios e 
publicidade no comercio local 

- Reparación e mantemento de camiños municipais 

- Achegas obras Agader anualidade 2026 

- Subministración gas, controis auga instalación deportivas e mantemento maquinaria 

- A realizacións dos seguintes investimentos financeiramente sostibles :  

• Acondicionamento da superficie do entorno da piscina municipal coa renovación da 
tarima de madeira. 

• Dotar ao  Centro de Saúde dun aseo adaptado e dun espazo de almacenamento. 

• REPARAR O LAVADOIRO E A FONTE DE VILAXOÁN 

• CONSTRUCIÓN DE MUROS DE CONTENCIÓN EN TINEO E GULPILLEIRA POR 
RISCO DE DESPRENDEMENTO. 

• Colocación dunha bomba e sistema de auga na Rectoral do Canedo e dotación de 
crédito para o pagamento dos traballos complementarios da rehabilitación 

• Obra incluída no plan provincial de 2026, anualidade 2025 (Achega municipal)  

 

Non existe no estado de gastos do Orzamento vixente crédito suficiente e axeitado para atender a 
estas finalidades específicas. 

O Alcalde en funcións 

Alberto Cortizas Rejo“ 

 

O Sr. Alcalde en funcións indica que existe un erro na definición da aplicación 453.61100 que se 
corrixe retirando ao final “e Agader”. 

Prosegue e expón o asunto en termos moi similares aos que constan na proposta e memoria da 
Alcaldía anteriores, con lectura das táboas nas que constan as aplicacións orzamentarias afectadas 
e explicacións sobre elas. 
 
Indica resumidamente sobre elas que se trata das cantidades por grupos que se precisan para o 
complemento para a carreira profesional aprobado polo pleno. Que a bomba no CPI xa se arranxou. 
Que a cantidade para o Programa para a memoria democrática é para complementar a subvención 
concedida pola Deputación. Que houbo que poñer outra bomba nova na piscina. Que a partida para 
a reparación de maquinaria é para as reparacións que hai que facer todos os anos no tractor, 
rozadoras... Que se recibiu un escrito da Xunta de Galicia sinalando que é obrigatorio o Plan contra 
Incendios. Que se pretende poñer en marcha o Programa Mañanceiros no colexio para conciliación 
ata final de ano. Que o servizo de lacería é para a recollida de cans. Que a partida para actividades 
culturais é xenérica e pretenden imputar a ela o Magosto se da tempo a facelo porque se atrasou 
moito Dinamizarte e non saben se se poderá facer, e tamén para actividades novas. Que a reparación 
e mantemento  de instalacións refírese sobre todo ao control da auga na piscina e no colexio. Que a 
Campaña de Promoción do Turismo no Comercio Local será máis ou menos como no 2025. Que a 
partida  para reparación, mantemento e conservación de infraestruturas e bens naturais tamén é 
unha partida xenérica á que se aplicou a zahorra do camiño do Barral para deixalo practicable para 
a veciñanza, e para outras reparacións menores. Que a destinada á subministración de gas é para 
facerlle fronte a este gasto de aquí a finais de ano. Que se vai cambiar toda a madeira da piscina. 
Que se van a restaurar a fonte e o lavadoiro de Vilaxoan para o que se pediron subvencións á Xunta 
pero que foron denegadas por non chegar aos puntos. Que o muro de contención de Tineo é para o 
lateral da estrada que caeu nunha propiedade privada e o da Gulpilleira, ao revés, para un lateral 
que caeu na estrada. E que as obras complementarias na antiga Rectoral de Canedo cr e lembrar 
que son uns 5.000,00€ para un pozo que se fixo na finca e outros 13.000,00€ para obras 
complementarias no edificio. 
 
Deseguido pregunta se hai intervencións. 
 
Pide a palabra a Sra. Voceira do Grupo político municipal do Partido Popular, D.ª M.ª Belén Salido 
Maroño, e manifesta que tiñan dúbidas ao ver só a definición da partida e que algunhas xa lles 
quedaron aclaradas coas explicacións da Alcaldía. 
 
Despois pregunta se xa se fixo o gasto das bombas e o Sr. Alcalde en funcións contéstalle que si.  
 
Pregunta a continuación sobre a subvención do Programa da Memoria democrática e o Sr. Alcalde 
en funcións explícalle que se trata dun programa cun orzamento de 12.500,00€ para o que deron 
unha subvención de 10.000,00€ e que o Concello ten que achegar a di ferencia. 
 
Di, sobre o tema das bancadas, que se aprobou polo pleno una moción para facelas con xeito e 
entón que lles sorprende ver que se mete isto agora no expediente. O Sr. Alcalde en funcións acláralle 
que é só para os bancos de madeira e que están a traballar no outro proxecto do que fala. 
 
Seguidamente manifesta que o do Plan de Incendios xa vai con atraso.  
 
Pregunta se xa se fixo o gasto de reparación de maquinaria e o Sr. Alcalde en funcións lle responde 
que non está feito todo, que sempre pode haber avarías. 

A continuación pregunta sobre a estimación do programa Mañanceiros, se chega, para cantos nenos 
é, se o xestionará a ANPA. O Sr. Alcalde en funcións contéstalle que a sondaxe da uns 40 nenos 
pero que cre que vai haber menos porque a idea que teñen é de que haxa un copago, que vai ser no 
colexio para conciliación, que o vai facer unha empresa e que previsión do gasto é ata finais de ano. 
 
Pregunta agora se a subvención para o Grupo folclórico é só para vestimenta xa que hai pouco que 
se fixo para iso. O Sr. Alcalde en funcións contéstalle que si, que primeiro falaron de material pero 
finalmente quedaron só en vestimenta. 
 
Canto á subvención para a ANPA pregunta se non vai para inglés e o Sr. Alcalde en funcións 
contéstalle que vai para baile moderno e para reforzo para os alumnos que o necesiten. 
 
Logo pregunta para que é a subvención do Club de fútbol, se é para o que xa se aprobou. O Sr. 
Alcalde en funcións contéstalle que é un aumento para o mesmo, o que se aprobou.  
 
A continuación pregunta se a subvención ao Motoclube é un aumento. O Sr. Alcalde en funcións 
acláralle que non, que a outra é para un rapaz en concreto e esta para o club en xeral.  
 
Despois pregunta se a partida á que se aplica o camiño do Barral é só para iso, se o camiño xa está 
listo, sobre canto custou e se poden ter acceso ao expediente. O Sr. Alcalde en funcións contéstalle 
que xa está listo, que custou uns 3.000 ou 4000€ aproximadamente, que é unha partida xenérica 
para reparacións menores, que se sobra algo tamén vai a ir para a escola do Xestal e que poden 
levar as facturas do alugamento do pisón de Rilo e da zahorra do camiño do Barral.  
 
Acto seguido fala da renovación da madeira da piscina, di que xa se cambiaron bastantes táboas 
antes do verán. O Sr. Alcalde en funcións contéstalle que xa pediron dúas subvencións para iso e 
que llas denegaron as dúas, que pretenden deixar a obra contratada antes de final de ano e despois 
xa se fai antes do verán seguinte e se incorporan os cartos. 
 
Pide neste intre a Sra. Concelleira unha copia da memoria valorada das obras do Centro de Saúde 
e o Sr. Alcalde en funcións o autoriza e engade que xa a ten o SERGAS. 
 
Pregunta agora se é urxente a obra do lavadoiro e a fonte de Vilaxoan, se non pode esperar a novas 
convocatorias de subvencións. O Sr. Alcalde en funcións contéstalle que si que é urxente, que vai 
unha persoa todos os días por alí e calquera día lle cae algo. Que denegaron a subvención que 
pediron cando na reunión se comprometeran a concedela. A Sra. Concelleira replícalle que aí está 
confundido. 
 
Fala agora dos muros de Tineo e A Gulpilleira. Pregunta se son unha propiedade pública e solicita 
unha copia do proxecto. O Sr. Alcalde en funcións respóndelle que si son terreos públicos. Explica 
que no Tineo está caído o lateral da estrada sobre unha finca e na Gulpilleira caeu a parte de enriba 
sobre a estrada. Autoriza a entrega dunha copia da documentación do expediente relacionada con 
esta actuación. 
 
Finalmente pregunta canto remanente queda e se se vai facer algunha modificación de créditos máis 
con el. De orde do Sr. Alcalde en funcións, o Sr. Secretario-interventor indica que o que queda consta 
no informe de Intervención, que non lembra agora mesmo con exactitude a cantidade pero que se 

queren que o mira agora mesmo ou llo di nas oficinas despois de rematar a comisión. Canto a se se 
van a facer máis modificacións, o Sr. Alcalde en funcións respóndelle que probablemente.  
 
Remata a Sra. Concelleira dicindo que o seu grupo vai reservar o voto para o pleno porque necesitan 
tempo para estudalo. 
 
Intervén agora o Sr. Concelleiro do BNG, D. Manuel García Deive, manifestando que tiña varias 
preguntas pero que xa quedaron resoltas coas explicación e contestacións ás preguntas que deu a 
Alcaldía e que tamén reserva o seu voto para o pleno. 
 
Non se producen máis intervencións e o Sr. Alcalde en funcións anuncia que vai someter a proposta 
a votación. Vótase e o resultado é o seguinte: 3 votos a favor (PSOE), ningún voto en contra e 
ningunha abstención. A Sra. Concelleira do PP e os Sres. Concelleiros do PP e do BNG non votan. 
Xa que logo, declara que a súa proposta queda aprobada por maioría.  
 
E para que conste, asino o presente certificado co visto e prace do alcalde en funcións, coas 

limitacións do estabelecido no artigo 206 do RD 2568/86, do 28 de novembro, polo que se aproba o 

regulamento, organización, funcionamento e réxime xurídico das entidades locais, co visto e prace 

do alcalde. 

Monfero, na data da sinatura dixital deste documento polo Secretario,  

O secretario-interventor, Baldomero Beceiro Alonso 

O alcalde en funcións, Alberto Cortizas Rejo” 

 

O Sr. Alcalde en funcións manifesta que lles acaba de entregar o Secretario a certificación do ditame 
da Comisión de Contas última sobre este asunto. Que xa saben do que se trata porque xa se falou  
na última Comisión de Contas pero que o vai volver a resumir. O explica outra vez en termos moi 
similares aos que xa constan no ditame da Comisión transcrito anteriormente. Cando remata 
pregunta se hai algunha intervención. 

Intervén a Sra. Voceira do Grupo Municipal do Partido Popular, D.ª M.ª Belén Salido Maroño, e 
manifesta que, desde o seu grupo, despois de pedir a documentación que lles faltaba porque estaba 
un pouco incompleta e non podían tomar unha decisión na Comisión porque necesitaban ver antes 
as memorias e os proxectos que non estaban realizados aínda, queren lembrar que este Concello a 
31 de xullo non aprobou os Orzamentos para este 2026 e que están a gobernar a base de 
modificacións de crédito. Que botan en falta moitas cousas que desde o seu punto de vista 
consideran urxentes, quizás máis urxentes que algunhas das que veñen contempladas e que acaba 
de dicir. Por exemplo, renovar a tarima da piscina municipal cando se acaba de facer un amaño 
agora, antes de abrila, agora mesmo non o consideran urxente, porque quizás eses 33.500 euros 
poderían ir destinados a outra cousa e non metelos agora á renovación da tarima. Que esa tarima, 
esa renovación da piscina pódese facer a través dunha liña de axudas o ano que ven, que en 
calquera liña de axudas, que saen todas a principio de ano, ben sexa da Xunta de Galicia ben sexa 
da Deputación, poderíase contemplar e metelo aí e non tirar de remanente para facer iso. Que o 
lavadoiro de Vilaxoan agora mesmo si está en malas condicións, que xa dixeron en Pleno que  había 

que amañalo, pero que agora mesmo non consideran de máxima urxencia actuar sobre o lavadoiro. 
Que eses 15.000 euros poderían ir destinados a outra cousa e, como di, esperar a principios de ano 
e ese diñeiro, esa reparación facela a través dunha liña de axudas e eses cartos investilos noutras 
necesidades que si realmente teñen máis urxencia. Que presentaron unha emenda a unha moción 
que trouxeron (Grupo Socialista) ao Pleno, unha moción onde pedían arranxos para o colexio, e nesa 
emenda pedían (Grupo Popular) o arranxo do parque infantil para que cando comezara o colexio 
estivera decentemente para os nenos, que ninguén se mancara alí, e que agora o parque non está 
como debería de estar e cre que os nenos non merecen ter un parque así. Que todos vemos como 
están as estradas, cheas de fochancas, algún firme todo cuarteado... e que ven que non se está 
priorizando neste sentido. Que a escola do Xestal, da que despois falarán, é outro tema sobre o que 
falaron nalgún Pleno, cre que no de xuño ou maio, sobre a que había que actuar. Que parece que 
queren ignorar certos temas que son moi importantes para a veciñanza sobre os que non toman 
decisións importantes para levalos a cabo. Que o tema do PXOM igual, no día da data, despois de 
tes anos, a pouco de finalizar esta lexislatura, non saben nada do PXOM, tampouco se está a traballar 
niso. Que pediron unhas gradas decentes para o campo de fútbol, unhas gradas onde non se molle 
ninguén e que cren que, como goberno que son, deberían de poñerse a traballar e buscar 
financiamento para facer as gradas, pero que ven que o máis fácil para saír do apreto agora mesmo 
é cambiar a madeira que hai e despois pasará o inverno e a madeira... que xa ven como están as 
que teñen agora. Que tamén pediron nesa emenda que presentaron cando esa moción que se 
amañara a entrada ao colexio pola parte do pavillón porque alí, no inverno, hai unha acumulación de 
auga que é tremendo, e á parte pasan os cables da electricidade do pavillón e que iso é súper 
perigoso para os nenos que van alí todos os días a facer ximnasia e teñen que cruzar por alí, ou 
calquera, que o profesorado mesmo cando entra polas mañás, que moitos aparcan o coche alí 
mesmo, teñen que entrar por alí e está todo aquelo anegado e non se pode pasar. Que o servizo de 
axuda no fogar o mesmo, que levan moitos meses dicindo que hai que mellorar o servizo, que a 
xente non está a ter as horas que lles corresponden, que as fins de semana moitos usuarios quedan 
desatendidos e que parece que é algo que non ven prioritario. Que os puntos de auga que falaban 
fai un ano no Pleno, no que estaban todos de acordo en facer uns puntos de auga por se había un 
incendio, a día de hoxe non se fixo nada. Que está claro que as prioridades do goberno non son as 
mesmas que as deles, o que non quere dicir que non haxa cousas importantes nesta modificación 
que si que as hai que levar a cabo pero... Que o tema dos muros cre que se se lles fai a uns... que 
hai xente que queda sen facer un muro, que en Portocobo fronte ao bar tamén se foi o terreo sobre 
a acera e o goberno non propón facer alí ese muro tampouco. Que ven que o que se propón non se 
corresponde coas necesidades reais que ten agora mesmo o Concello, que cren que hai cousas máis 
urxentes que facer e onde investir... Que á parte teñen un informe de In tervención onde di que a 
previsión é de que esta entidade presentaría necesidade de financiamento cando remate o exercicio 
2026 por un importe de 190.000 euros e tamén informa desfavorablemente os investimentos 
financeiramente sostibles previstos como tales nese expediente ao non permitir o ano da execución 
dar cumprimento ao obxectivo de estabilidade orzamentaria. Que por todo iso o seu voto vai ser de 
abstención, que non se van a opoñer a que se fagan cousas, como por exemplo a do Centro de 
Saúde, que levan meses reclamando e é importantísimo, e outras cousas máis que son importantes, 
pero que hai outras que non as ven prioritarias agora mesmo, que agora mesmo habería outro tipo 
de prioridades. 

Deseguido, o Sr. Alcalde en funcións pregunta se hai algunha intervención máis, non se produce 
ningunha e entón contesta á Sra. Voceira do Grupo Popular que o que di evidentemente é a súa 
opinión, moi respectable pero que eles non pensan así, que cren que todo o que propoñen é de 
urxencia. Canto ao que di da piscina, que a madeira é urxente cambiala canto antes, que leva pedidas 

xa dúas subvencións que lle denegaron durante dous anos e que non vai a esperar a pedir outra 
máis. Que a pode pedir a principios de ano pero que non vai a estar cambiada a madeira antes da 
temporada de verán e que non se quere arriscar a pasar outro verán coa madeira da piscina sen 
cambiar. Que ese é o motivo polo que se leva esa partida de renovación total da madeira da piscina. 
Insiste en que non se vai arriscar a pedir outra axuda e que non lla dean, nin a que lla dean e que 
non dea tempo a poñela antes do verán. Con respecto ao lavadoiro de Vilaxoan manifesta que lle 
chama a atención que lle diga que non é urxente cando nun pleno lle dixo que tiñan que actuar xa, 
que había perigo de derrubamento, que había unha persoa que ía alí todos os días. Que presentou 
fai pouco unha moción sobre o patrimonio do Concello como fontes e lavadoiros para que o levaran 
a cabo e que é o que están a facer e agora lles di que non é urxente. Que é urxente sobre todo 
porque alí vai unha persoa todos los días e pode pasar unha desgraza, á parte de que é unha petición 
veciñal de fai tempo. Que a madeira das gradas do campo de fútbol é moi urxente poñela tamén, moi 
urxente porque a que hai esta moi deteriorada e que o proxecto que teñen aprobado en moción 
necesita financiamento bastante alto, que non chega co que hai aquí no remanente. Continúa, 
replicándolle ao que lle di do PXOM que o PXOM non pinta nada na modificación de crédito. 
Pregúntase retoricamente que ten que ver o PXOM coa modificación de crédito contra o remanente 
e contéstase que nada, que iso llo pode dicir nun Pleno ordinario.  

Pide de novo a palabra para intervir a Sra. Voceira do Grupo Popular, o Sr. Alcalde en funcións 
concédellela e esta manifesta, con respecto ao tema do lavadoiro, que hai un mes ou aínda menos 
que aquí no Pleno o Sr. Alcalde en funcións díxolles que xa pedira unha subvención para o lavadoiro, 
como que estaba todo listo, e resultou que veu denegada porque a pediron mal porque esa 
subvención non era para solicitar para ese lavadoiro porque é da Rede Natura e alí non afecta. O Sr. 
Alcalde en funcións manifesta que a pediron, que veu denegada, pero que non a pediron mal, que a 
denegaron pola puntuación. Continúa a Sra. Concelleira manifestando que claro que hai que 
restaurar o lavadoiro e pregunta se con ese diñeiro, que son 20.000 euros, agora mesmo é mais 
urxente facer o parque infantil para que estea listo cando empece o cole ou facer o lavadoiro, que o 
lavadoiro como esperou ata agora tamén... O Sr. Alcalde en funcións replícalle que 20.000 euros 
para o parque infantil non chegan a nada. Contrareplícalle a Sra. Concelleira que son unha axuda, 
que mellor son 20.000 euros que nada. Dille o Sr. Alcalde en funcións á Sra. Concelleira que se está 
en contra de arranxar o lavadoiro que o diga xa e que se deixe de tantos rodeos e ela contéstalle que 
o Alcalde en funcións xa o dixo, que presentaron unha moción ao pleno para restaurar todas esas 
cousas. O Sr. Alcalde en funcións dille que ela presenta unha moción para restaurar os lavadoiros e 
que agora ven con esta cantinela, que é incrible. A Sra. Concelleira respóndelle que hai que ter un 
pouco de cabeza e pensar as prioridades que piden os veciños e o Sr. Alcalde en funcións replícalle 
que ten que ser coherente co que presenta e co que defende, que non pode traer unha moción para 
restaurar os lavadoiros e agora dicir que non é urxente. A Sra. Concelleira di agora que esta 
esperando polo inventario que lles dixo que lles ía dar e que aínda no lles deu e o Sr. Alcalde en 
funcións dille que non saia agora por outro lado, pregúntalle que que terá que ver iso co que están 
falando agora, que están falando do lavadoiro de Vilaxoan. A Sra. Concelleira dille que non se poña 
nervioso e o Sr. Alcalde en funcións contéstalle que non se pon nervioso para nada que o que pasa 
é que isto lle molesta, que lle molesta que traia unha moción para restaurar os lavadoiros e agora 
que vote en contra. A Sra. Concelleira manifesta que van a gastar 300.000 euros e de aquí  ao 31 de 
decembro practicamente xa non vai practicamente a quedar diñeiro e pregunta como van a facer se 
hai unha urxencia ao que o Sr. Alcalde en funcións contéstalle que diñeiro hai. Pregunta a Sra. 
Concelleira canto vai quedar. Neste intre pide a palabra para intervir o Sr. Concelleiro do PSOE, D. 
Ramón Grueiro Martínez, o Sr. Alcalde en funcións concédellela e este manifesta que o 50 por cento 
do que non está de acordo a Concelleira o pediu ela, que agora non lle pode dicir as obras, que a do 

campo de fútbol a pediu ela, o do lavadoiro pediuno ela e moitas mais obras. A Sra. Concelleira 
replícalle que o do campo de fútbol non vai aí metido, que iso non é o que pediron para o campo de 
fútbol. Segue o Sr. Concelleiro dicindo que ela estivo boreando con iso, que o 50 por cento co que di 
que non está de acordo que o pediu ela todo e que agora se volve atrás. A Sra. Concelleira contéstalle 
que non, que non van a votar en contra, que se van a abster, que recoñecen que si hai cousas que 
as hai que facer. Prosegue o Sr. Concelleiro manifestando que se estivo informando e que ao 
lavadoiro vai lavar so unha señora. A Sra. Concelleira di que xa o saben e o Sr. Concelleiro replícalle 
que ben sabe que o sabe, e continúa dicindo que a Sra. bota a roupa nunha carretilla  e vai a lavar 
alí porque di que aforra a corrente, que cre que non tiña falta de aforrar a corrente. A Sra. Concelleira 
contéstalle que non vai falar dese tema porque cada un na súa casa fai da súa maneira. Insiste o Sr. 
Concelleiro en que lle chama a atención que pida unha cousa e no próximo pleno ou comisión que 
se volvas atrás. A Sra. Concelleira insiste en que non se están volvendo atrás de nada, que cren que 
non están entendendo o que está dicindo, que ven que hai unhas prioridades que agora mesmo hai  
que atacalas, a escola do Xestal, como está, que despois van falar desa escola, pregúntase se 
pensaron aquí en meter algún diñeiro nesa escola e contéstase que non e que é de máxima urxencia, 
que van por camiños equivocados. O Sr. Concelleiro pídelle que o deixe falar. A Sra. Concelleira 
replícalle que se o deixa o Alcalde... O Sr. Concelleiro contéstalle que o Alcalde cre que si, e que 
pensa que aínda andaba ela en pañais cando el xa era concelleiro aquí e que foi a oposición máis 
cativa que tiveron, e iso que as houbo duras, pero que era xente razoable e que o que dicían non se 
volvían atrás, e que ela, polo que está vendo, hoxe di unha cousa e mañá outra, que se pode mirar 
nas actas. A Sra. Concelleira contéstalle que llo ía dicir ela, que mirara as actas a ver en que se 
contradín, e que veñen aquí a representar ao pobo. O Sr. Concelleiro indica que no outro pleno o 
campo de fútbol non tiña presa, despois había que facelo como Riazor, cincuenta mil cousas... Que 
lle volve a repetir que o 50 por cento do que agora está a dicir que non que o pediu ela. Di agora a 
Sra. Concelleira que están cansados de escoitar neste salón de plenos alardear que temos un campo 
de fútbol que como o Bernabeu ou como o do Barcelona, que se dixo aquí polo Alcalde Andrés, non 
Alberto, moitísimas veces, que eles non son os que din iso. O Sr. Concelleiro dille que está proposto 
para os campionatos do mundo. Replícalle a Sra. Concelleira que entón terán que telo decente e non 
como está agora. Contéstalle o Sr. Concelleiro que segundo ela o próximo pleno vai dicir ela que se 
van xogar aquí partidos do campionato do mundo. 

A continuación, o Sr. Alcalde en funcións pregunta se hai algunha intervención máis, non se produce 
ningunha e anuncia que vai someter a aprobación inicial o expediente de modificación de créditos 
14/2026. Vótase. O resultado é o seguinte: 4 votos a favor (PSOE e BNG), ningún voto en contra e 
2 abstencións (PP). Xa que logo, o ditame da Comisión Especial de Contas do día 28 de xullo de 
2026 ao que se refire este punto da orde do día é aprobado por unanimidade polo Pleno da 
Corporación e polo tanto adoptados os acordos que contén. 

 
 
2.-  APROBACIÓN INICIAL DO EXPEDIENTE DE MODIFICACIÓN DAS BASES DE EXECUCIÓN 
DO ORZAMENTO DE 2026 NÚM. 02/2026. 
 
O certificado do Ditame da Comisión Especial de Contas do día 28 de xullo de 2026 ao que se refire 

este punto da orde do día consta asinado dixitalmente no expediente electrónico da aplicación Tedec 

núm. 2026/G012/000003, entregouse con anterioridade a celebración desta sesión á Sra . Voceira do 

Grupo Popular e ao Sr. Concelleiro do BNG e transcríbese textualmente a continuación:  

“CERTIFICACIÓN 

Baldomero Beceiro Alonso, secretario do Concello de Concello de Monfero, agás erro ou omisión 

involuntaria, CERTIFICO que a Comisión Especial de Contas, na sesión celebrada o martes 28 de 

xullo de 2026, adoptou o acordo que deseguido transcribo:  

 
3º DITAME SOBRE O EXPEDIENTE DE MODIFICACIÓN DAS BASES DE EXECUCIÓN DO 
ORZAMENTO DO EXERCICIO DE 2026, N.º 2/2026 

A proposta de acordo da Alcaldía á que se refire este punto da orde do dia consta asinada 
dixitalmente no expediente electrónico da aplicación Tedec núm.  2026/G006/000133, enviouse, á 
Sra. Voceira do Grupo Popular e ao Sr. Concelleiro do BNG e transcríbese textualmente a 
continuación : 

“PROPOSTA DE ACORDO DA ALCALDÍA 

Logo de ver o expediente tramitado para a modificación das bases de execución do orzamento de 
2026, que é o prorrogado de 2025,  n.º 2/2026 e os preceptos legais de aplicación, propóñolle á 
Comisión Especial de Contas que adopte o seguinte acordo: 

Informar favorablemente o expediente e propoñerlle ao Pleno da Corporación que adopte os 
seguintes acordos: 

1.- Apreciar que nos supostos aos que se refire o expediente existen razóns obvias xustificadas de 
interese público, social e económico que dificultan e fan innecesaria a convocatoria pública das 
subvencións e condicionar a súa aprobación á entrada en vigor do expediente de modificación de 
créditos núm. 14/2026, e entender con isto levantado o reparo da Intervención ao expediente 

2.- Aprobar inicialmente o expediente de modificación das bases de execución do orzamento de 
2026, que é o prorrogado do 2025,   n.º 2/2026, que consiste en modificar a táboa que recolle as 
subvencións nominativas de 2025 da base n.º 14, nomeada “Subvencións”, que queda co texto que 
se insire a continuación, condicionando a dita aprobación á entrada en vigor do expediente de 
modificación de créditos núm. 14/2026: 

“Base 14.- Subvencións. 

Con cargo aos créditos que, se fora o caso, se consignen nas corresponden tes aplicacións do 
orzamento de gastos, que constituirán o seu límite máximo, poderán concederse subvencións en 
réxime de concorrencia competitiva segundo a dispoñibilidade orzamentaria. As súas bases 
reguladoras apróbanse no marco das bases de execución deste orzamento segundo o seguinte. As 
subvencións poderán ter como finalidade a realización de actividades de carácter cultural, de ocio e 
tempo libre e promoción e fomento do deporte, así como os gastos de funcionamento das entidades 
que desenvolvan actividades desta índole. Exclúense as actividades de ocio e tempo libre que non 
teñan un contido terminantemente cultural ou deportivo. En ningún caso se subvencionaran comidas. 
Poderán ser beneficiarias todas as persoas físicas ou xurídicas, asociacións, agru pacións, 
comunidades veciñais, comités organizadores, etc., que teñan personalidade xurídica propia, 
dispoñan de CIF e que carezan de fins de lucro e realicen actividades de interese xeral, en especial 
para este municipio, domiciliadas nel, que se atopen ao corrente no cumprimento das súas obrigas 
tributarias e coa Seguridade Social, que non estean incursas en ningún dos supostos de 
incapacidade ou incompatibilidade para a percepción de axudas ou subvencións públicas, que 
cumpran os requisitos establecidos no art. 13 da Lei 38/2003, do 17 de novembro, Xeral de 

subvencións. Tales extremos acreditaranse documentalmente, comprobaranse de oficio ou mediante 
declaración. O seu importe, xunto con outras axudas, non poderá superar o 100 por 100 do custo da 
actividade ou investimento. A xustificación realizarase mediante a presentación dunha declaración 
do beneficiario na que acredite o cumprimento da finalidade para a que se concedeu a subvención e 
declare si se recibiron ou non outras axudas para o mesmo fin, indicando importe e entidade que a 
concedeu, no seu caso, e unha relación de gastos ou certificacións de obras, acompañada de 
facturas orixinais ou compulsadas, ou no caso de concursos, os recibos dos premios, que sumen 
polo menos o importe da subvención concedida. A sinatura do Sr. Alcalde na orde de transferencia 
acreditará tal extremo. Todo iso sen prexuízo do que se estableza para o efecto especificamente para 
cada subvención. Na convocatoria de cada procedemento determinarase o resto da súa regulación. 

Resérvanse os créditos polos importes que se indican deseguido en concepto de subvencións 
nominativas ás entidades que se relacionan para os gastos que se expresan, a realizar durante o 
exercicio de 2026: 

 

ENTIDADE BENEFICIARIA CONCEPTO IMPORTE 

 

APLICACIÓN ORZAMENTARIA: 326.48000 

Consello de Anciáns de 
Xestoso 

Uned Sénior 2.000,00 

IMPORTE IMPUTADO A ESTA APLICACIÓN 2.000,00 

 

APLICACIÓN ORZAMENTARIA: 334.48000 

CPI “Virxe da Cela” Programa ocupación tempo libre 3.000,00 

Grupo folclórico, cultural e 
deportivo “Virxe da Cela” 

Actividade asociación cultural 
1.200,00 

 

Grupo folclórico, cultural e 
deportivo “Virxe da Cela” 

Carpa festival folclórico 1.200,00 

Grupo folclórico, cultural e 
deportivo “Virxe da Cela” 

Vestimenta tradicional 2.000,00 

Consello de Anciáns de 
Xestoso 

Viaxes culturais 500,00 

Asociación Veciños Santa 
María de Vilachá 

Gastos de mantemento, 
reparación, conservación e 
funcionamento do local social e 

1.500,00 

 

C
V
D
:
 
7
e
8
S
x
f
7
f
9
7
W
9
S
h
o
f
L
I
e
N
 
V
e
r
i
f
i
c
a
b
l
e
 
e
n
 
l
a
 
S
e
d
e
 
E
l
e
c
t
r
ó
n
i
c
a
 
d
e
l
 
O
r
g
a
n
i
s
m
o
.
 
h
t
t
p
s
:
/
/
s
e
d
e
.
m
o
n
f
e
r
o
.
e
s
/



    

   CONCELLO DE MONFERO (A Coruña) 

 

Documento electrónico asinado dixitalmente cuxa integridade garántese mediante cotexo na Sede Electrónica deste Organismo co Código 

de Verificación Dixital (CVD) especificado á marxe. 

(artigo 42.b da Lei 40/2015, de 1 de outubro, de Réxime Xurídico do Sector Público) 

entorno e instalacións e de 
realización de actividades 

Asociación Veciños Taboada 
Gastos de adquisición de 
equipamento e realización de 
actividades 

1.500,00 

ANPA CPI “Virxe da Cela” 
Actividades culturais, de tempo 
libre e esparcemento 

3.489,00 

ANPA CPI “Virxe da Cela” 
Baile moderno e labores de 
apoio ao estudo 

1.600,00 

Asociación Amigos do 
Mosteiro 

Xornadas culturais no Mosteiro 1.500,00 

IMPORTE IMPUTADO A ESTA APLICACIÓN 17.489,00 

 

APLICACIÓN ORZAMENTARIA: 338.48000 

Comisión de Festas de 
Queixeiro 

Festas do Rosario 1.600,00 

   

Comisión de Festas de 
Vilachá 

Festas de Santa Lucía 1.600,00 

Comisión de Festas de 
Vilachá 

Festas de Nosa Señora da 
Asunción 

1.600,00 

Comisión de Festas de San 
Fiz 

Festas de San Pedro Fiz 400,00 

Comisión de Festas de San 
Fiz 

Festas da Pascua 1.600,00 

Asociación Veciños Taboada Festas de Santa Mariña 1.600,00 

Comisión de Festas de San 
Bartolomeu 

San Bartolomeu 1.600,00 

Comisión de Festas de Val 
de Xestoso 

Festas de San Pedro 400,00 

Comisión de Festas de Val 
de Xestoso 

Festas da Nosa Sra. dos 
Remedios 

400,00 

C
V
D
:
 
7
e
8
S
x
f
7
f
9
7
W
9
S
h
o
f
L
I
e
N
 
V
e
r
i
f
i
c
a
b
l
e
 
e
n
 
l
a
 
S
e
d
e
 
E
l
e
c
t
r
ó
n
i
c
a
 
d
e
l
 
O
r
g
a
n
i
s
m
o
.
 
h
t
t
p
s
:
/
/
s
e
d
e
.
m
o
n
f
e
r
o
.
e
s
/



    

   CONCELLO DE MONFERO (A Coruña) 

 

Documento electrónico asinado dixitalmente cuxa integridade garántese mediante cotexo na Sede Electrónica deste Organismo co Código 

de Verificación Dixital (CVD) especificado á marxe. 

(artigo 42.b da Lei 40/2015, de 1 de outubro, de Réxime Xurídico do Sector Público) 

Comisión de Festas da Cela Festas da Cela 3.100,00 

Comisión de Festas de 
Lagares 

Festas de San Xiao 2.500,00 

Comisión de Festas do Ferro 
Festas de San Cosme e San 

Damián 
1.600,00 

Comisión de Festas de Alto 
Xestoso 

Festas de Santa María 1.600,00 

Comisión de Festas de 
Santa Xiá 

Festas de San Roque 1,600,00 

Cooperativas Lácteas 
Unidas 

CLUN S Coop. Galega 

Feira do Grelo 7.200,00 

CPI “Virxe da Cela” Carpa festa 50 aniversario 2.541,00 

IMPORTE IMPUTADO A ESTA APLICACIÓN 30.941,00 

 

APLICACIÓN ORZAMENTARIA: 341.48000 

Club Deportivo Concello de 
Monfero 

Actividade de fútbol sala e 
ciclismo 

2,500,00 

Fútbol Club Monfero Actividade club 6.500,00 

Fútbol Club Monfero 
Carpa actividade festiva fin 
tempada 

1.200,00 

ANPA CPI Virxe da Cela Actividades deportivas 1.200,00 

Club V.S. Competición Competición automobilística 500,00 

Club Pantín Competición Competición automobilística 500,00 

Sociedade Deportiva de 
Cazadores de Xestoso 

Actividade asociación cinexética 
600,00 

Sociedade de Caza Virxe da 
Cela 

Actividade asociación cinexética 
600,00 

Club Veiga Sport Competición automobilística 500,00 

Club Cova Rácing Competición automobilística 500,00 

Motoclube Rebordelo Competición de supercross de 
motocross de Anxo Leira 
Caaveiro 

1.500,00 

Motoclube Rebordelo Organización de carreiras e 
material 

2.000,00 

Club Motopark Lugo Competición de supercross de 
motocross de Iker Martínez 
González 

1.500,00 

IMPORTE IMPUTADO A ESTA APLICACIÓN 19.600,00 

  TOTAL 70.030,00 

As subvencións nominativas que se reflicten no cadro anterior, serán obxecto de convenio individual 
que as desenvolva de acordo co modelo aprobado polo Pleno da Corporación ou que aprobe este 
ou a Xunta de Goberno Local, por delegación deste, para o exercicio correspondente. Abonaranse 
por transferencia bancaria á conta que deberá estar aberta a nome da comisión ou persoa xurídica 
correspondente, logo de acreditar a personalidade, co CIF, incluso as comisións de festas, a 
representación, a presentación da documentación xustificativa dos gastos (facturas, etc.), a 
declaración na que acredite que os festexos, actividades ou finalidade da subvención leváronse a 
cabo, que nin o representante nin a persoa xurídica á que representa están incursos en ningún dos 
supostos de incapacidade ou incompatibilidade para a percepción de  axudas ou subvencións 
públicas, que están ao corrente no cumprimento das súas obrigas tributarias e coa Seguridade 
Social, que non teñen pendente de xustificar subvención ningunha concedida por este Concello en 
exercicios anteriores que estea fora de prazo, que cumpren os requisitos establecidos pola Lei 
13/2003, de 17 de novembro, xeral de subvencións, e na que se faga constar se teñen ou non 
solicitadas e/ou concedidas outras subvencións para a realización da mesma finalidade, indicando 
en caso afirmativo o importe solicitado e/ou concedido e a entidade ou organismo correspondente. 
As comisións de festas poderán ser substituídas como organizadoras das festas por asociacións de 
veciños, asociacións culturais, deportivas ou similares da mesma parroquia que dispoñan de 
personalidade xurídica propia e o correspondente CIF e que cumpran co resto dos requisitos 
sinalados anteriormente. Para a percepción da totalidade da subvención para as festas cando o seu 
importe supere os 400,00 euros e aquelas outras nas que estea previsto tamén instalar unha carpa, 
será imprescindible que se instale esta para levalas a cabo e que a factura correspondente forme 
parte da xustificación que se presente, senón a contía máxima correspondente reducirase en 
1.200,00 euros. A xustificación aprobarase ordinariamente pola Xunta de Goberno Local.  

De conformidade co establecido artigo 2.2.a) da Lei 9/2007, de 13 de xuño, de subvencións de 
Galicia, modificado polo artigo 29 da Lei 4/2021, de 28 de xaneiro, de medidas fiscais e 
administrativas, non teñen o carácter de subvencións as prestacións municipais de natureza similar 
ás sinaladas no artigo 2.4 da Lei 38/2003, do 17 de novembro, xeral de subvencións, e as de carácter 
asistencial. Isto, segundo o oficio informativo recibido no Concello da Dirección Xeral de Inclusión 
social, asinado polo Subdirector Xeral de Servizos Sociais Comunitario e Xestión Económica o 
11/02/2021 (CVE: CgwsN0gBR1), implica que as axudas municipais de emerxencia social, 
destinadas a cubrir as necesidades básicas das persoas en situación de vulnerabilidade, non teñen 
o carácter de subvencións, pola súa razón de prestacións asistenciais destinadas ás persoas físicas, 
e supón que, desde a entrada en vigor da dita norma, os concellos quedan expresamente habilitados, 

por ministerio da lei, para xestionar prestacións económicas de carácter asistencial sen ter que 
someterse ao réxime xeral da lei de subvencións e ofrécelles unha excelente oportunidade para 
simplificar e axilizar os procedementos de concesión das axudas municipais de emerxencia social, 
evitando neles a esixencia do requisito de acreditación de estar ao corrente das obrigas tributarias 
ou fronte a Seguridade Social e non ter pendente de pagamento ningunha outra débeda coas 
administracións públicas, pola especial situación de precariedade e de carencia de recursos das 
persoas solicitantes deste tipo de axudas, que en moitas ocasións supón esixirlles un imposible, por 
estes mesmos motivos, conduce ao absurdo e alimenta a trampa da pobreza e a exclusión social. 
Polo tanto, dado o carácter de prestación asistencial das axudas ao estudo e das de emerxencia 
social que outorga este Concello, non terán a consideración de subvencións e non terán que 
someterse as leis xerais de subvencións nin se lles esixirán os requisitos de acreditación de estar ao 
corrente das obrigas tributarias ou fronte a Seguridade Social e non ter pendente de pagamento 
ningunha outra débeda coas administracións públicas, precisamente pola especial situación de 
vulnerabilidade ou risco dela das persoas beneficiarias deste tipo de axudas. Rexeranse pola 
ordenanza reguladora aprobada especificamente pola Corporación coa dita finalidade.  

Así mesmo, as axudas de fomento da natalidade, outorgaranse de conformidade coa normativa 
municipal aprobada para o efecto.” 

3.- Continuar a tramitación do expediente de acordo co disposto polo art. 177 do Real decreto 
lexislativo 2/2004, do 5 de marzo, polo que se aproba o texto refundido da lei 39/1988, reguladora 
das facendas locais e as demais normas de aplicación, coa inmediata exposición ao público para os 
efectos das reclamacións. 

4.- No suposto de que non se presenten reclamacións durante o prazo de exposición pública, 
considerarase definitivamente aprobado o expediente. Deberase, pois, proceder á publicación da 
aprobación definitiva no Boletín Oficial da Provincia e no taboleiro de anuncios municipal.  

Monfero, na data da sinatura dixital 

O Alcalde en funcións 

Alberto Cortizas Rejo” 

 
O Sr. Alcalde en funcións manifesta que se trata de modificar as Bases de Execución do Orzamento 
en vigor para incorporar novas subvencións nominativas, aumentar o importe doutras e anular dúas 
que pasou o tempo e non se fixo a actividade, que son a de San Xorxe de Queixeiro e a da carpa da 
actividade festiva da Comisión de Festas de Val de Xestoso.   
 
Deseguido pregunta se hai intervencións. 
 
Pide a palabra a Sra. Voceira do Grupo político municipal do Partido Popular, D.ª M.ª Belén Salido 
Maroño, e pregunta se segue a subvención do Motopark Lugo, porque van marchar de Monfero. O 
Sr. Alcalde en funcións contéstalle que este ano si que aínda están. 
 
Non se producen máis intervencións e o Sr. Alcalde en funcións anuncia que vai someter a proposta 
a votación. Vótase e o resultado é que votan a favor todos os membros da Corporación asistente á 
sesión. Xa que logo, proclama que queda aprobada por unanimidade a súa proposta de acordo 
transcrita e adoptados os acordos que contén. 

--------------------------------------------------------------------------------------------------------------------------------- 

E para que conste, asino o presente certificado co visto e prace do alcalde en funcións, coas 

limitacións do estabelecido no artigo 206 do RD 2568/86, do 28 de novembro, polo que se aproba o 

regulamento, organización, funcionamento e réxime xurídico das entidades locais, co visto e prace 

do alcalde. 

Monfero, na data da sinatura dixital deste documento polo Secretario,  

O secretario-interventor, Baldomero Beceiro Alonso 

O alcalde en funcións, Alberto Cortizas Rejo” 

O Sr. Alcalde en funcións manifesta que lles acaba de entregar o Secretario a certificación do ditame 
da Comisión de Contas última sobre este asunto. Que se trata de modificar as Bases de Execución 
do Orzamento e incorporar seis subvencións novas e eliminar dúas. O explica resumidamente en 
termos moi similares aos que xa constan no ditame da Comisión transcrito anteriormente. Cando 
remata pregunta se hai algunha intervención. 

A Sra. Voceira do Grupo Municipal do Partido Popular, D.ª M.ª Belén Salido Maroño, manifesta que, 
como xa dixeron o outro día, van a estar de acordo neste punto que xa apoiaron o outro día.  

Non se produce ningunha outra intervención e o Sr. Alcalde en funcións anuncia que vai someter a 
proposta a votación. Vótase. O resultado é que votan a favor todas as persoas membros da 
Corporación asistentes á sesión. Xa que logo, o Sr. Alcalde en funcións así o proclama e o ditame 
da Comisión Especial de Contas do día 28 de xullo de 2026 ao que se refire este punto da orde do 
día e aprobado por unanimidade polo Pleno da Corporación e adoptados os acordos que contén. 

 
3.- ANÁLISE DA SITUACIÓN DO LOCAL MUNICIPAL UTILIZADO POLA SOCIEDADE DE CAZA 
VIRXE DA CELA DE MONFERO, SITUADO NA ANTIGA ESCOLA DO XESTAL, E ADOPCIÓN DOS 
ACORDOS NECESARIOS PARA GARANTIR A SEGURIDADE DAS PERSOAS USUARIAS E 
DOTAR AO COLECTIVO DUNHAS INSTALACIÓNS ADECUADAS PARA O 
DESENVOLVEMENTO DA SÚA ACTIVIDADE. 
 
 
A solicitude presentada polos catro concelleiros do Grupo Popular para a celebración dun pleno 

extraordinario coa inclusión deste punto na orde do día consta no expediente electrónico da 

aplicación Tedec núm. 2026/G010/000010, enviouse, coa convocatoria desta sesión ao Sr. 

Concelleiro do BNG e transcríbese textualmente a continuación: 

 

“AO SR. ALCALDE-PRESIDENTE DO CONCELLO DE MONFERO 

Os concelleiros do Grupo Municipal do Partido Popular de Monfero, ao abeiro do disposto no artigo 

46.2.a) da Lei 7/1985, do 2 de abril, reguladora das Bases do Réxime Local, e demais normativa de 

aplicación, ao reunir o número de concelleiros legalmente esixido, SOLICITAN a convocatoria dun Pleno 

Extraordinario, coa seguinte: 

ORDE DO DÍA 

Único punto: 

Análise da situación do local municipal utilizado pola Sociedade de Caza Virxe da Cela de Monfero, 

situado na antiga escola do Xestal, e adopción dos acordos necesarios para garantir a seguridade das 

persoas usuarias e dotar ao colectivo dunhas instalacións adecuadas para o desenvolvemento da súa 

actividade. 

EXPOSICIÓN DE MOTIVOS 

O local municipal situado na antiga escola do Xestal, utilizado como sede е punto de encontro da 

Sociedade de Caza Virxe da Cela, atópase nun estado de conservación moi deficiente, presentando 

importantes desperfectos que comprometen a seguridade das persoas que fan uso habitual destas 

instalacións. 

Esta situación é coñecida polo Goberno municipal desde hai tempo e, malia iso, non se adoptaron as 

medidas necesarias para solucionar un problema afecta directamente á seguridade dos veciños e veciñas 

que utilizan non inmoble. 

A urxencia desta cuestión vese incrementada polo feito de que a tempada de caza comezará o vindeiro 

15 de agosto, momento no que o uso destas instalacións será máis intenso. Ademais, segundo o 

calendario previsto, non se celebrará ningún Pleno Ordinario ata o mes de setembro, o que impediría 

abordar este asunto a tempo se non se convoca unha sesión extraordinaria . 

Desde o Grupo Municipal do Partido Popular consideramos inaceptable que un inmoble de titularidade 

municipal continúe sendo utilizado nunhas condicións que non ofrecen as garantías mínimas de 

seguridade. O Concello ten a obriga de velar pola conservación do seu patrimonio e, sobre todo, pola 

protección das persoas que fan uso das súas instalacións. 

Entendemos que este problema debe ser afrontado con responsabilidade e sen máis demoras. E 

necesario que o Goberno municipal presente unha proposta de solución e que o conxunto da 

Corporación poida analizar as distintas alternativas para garantir que a Sociedade de Caza de Monfero 

dispoña dunhas instalacións dignas, seguras e axeitadas antes do inicio da tempada.  

O obxectivo desta solicitude é favorecer un debate serio e construtivo que permita adoptar decisións 

inmediatas e evitar que os usuarios continúen desenvolvendo a súa actividade nun inmoble cuxo estado 

pode supoñer un risco para a súa integridade. 

POR TODO O EXPOSTO, SOLICITAMOS: 

Que se proceda á convocatoria dun Pleno Extraordinario, coa maior brevidade posible, para tratar o 

asunto anteriormente exposto e adoptar os acordos que resulten necesarios para dar unha solución a 

esta problemática. 

En Monfero, 20 de xullo de 2026. 

Os concelleiros do Grupo Municipal do Partido Popular de Monfero: 

María Belén Salido Maroño    José Tojeiro Mosquera 

Angel Filgueiras Grueiro    Ramon Blanco Filgueiras ” 

 

Deseguido, o Sr. Alcalde en funcións manifesta que pasa a informar da situación actual deste local e 
do que vai a realizar o Goberno. 

Manifesta que xa falou tanto con dous membros da Directiva da Sociedade de Caza como con algún 
membro da Asociación de Veciños, que precisamente algún está hoxe aquí entre o público. Que xa 
dixo no pleno de abril ou maio que o que van facer alí, que xa estivo alí co Arquitecto, en principio, é 
apuntalala toda, mandarlle tres ou catro filas de puntais. Que ten avisado a un albanel desde o mes 
de maio que aínda non lle puido vir porque ten moito traballo e aínda falou a semana pasada con el 
e, en principio, vai a vir para a semana que ven, que quedou que antes do 15 de agosto fixo. Que así 
poderían seguir usándoa provisionalmente sen perigo ningún. Que despois o que teñen previsto facer 
é poñerlle por debaixo das placas, tanto a ese local coma ao outro, unha estrutura metálica con 
contrachapado, con taboleiros GLP, para o que están pendentes de que veña un comercial dunha 
empresa de GLP para que oriente un pouco, para asegurar as placas. Que está tamén pendentes da 
valorar o financiamento do que vale a estrutura metálica e do GLP. Que lle dixo o albanel que a van 
a apuntalar para a semana, antes de que empece a caza seguro. Deseguido pregunta se hai algunha 
intervención. 

A Sra. Voceira do Grupo Municipal do Partido Popular, D.ª M.ª Belén Salido Maroño, pregunta se o 
técnico di que é segura unha vez que se apuntale para que poidan entrar alí os cazadores e a 
Asociación de Veciños. O Sr. Alcalde en funcións contéstalle que si, que con varias filas de puntais 
si, que non vale cun puntal nin con dous, que segundo lle dixo o Arquitecto teñen que ser catro ou 
cinco filas, unhas a continuación de outras e despois, dependendo de como estea, ao mellor hai que 
poñer unha rede por se hai algún desprendemento máis. Pregunta a Sra. Concelleira se poden saber 
que albanel vai facer iso. O Sr. Alcalde en funcións contéstalle que David de San Bartolomé. Pregunta 
a Sra. Concelleira se está seguro de que David vai a facer esa obra. O Sr. Alcalde en funcións 
contéstalle que si. Pregunta a Sra. Concelleira se deu a confirmación de que a ía facer. O Sr. Alcalde 
en funcións contéstalle que si, que xa lla dou en Maio, pero como ten moito traballo... Intervén agora 
o Sr. Concelleiro do Grupo Popular, D. José Tojeiro Mosquera, e manifesta que pensou que era el 
mesmo, que o Alcalde en funcións dixera que a ía amañar el (José Tojeiro) que llo dixo varia xente. 
Pregunta incrédulo o Sr. Alcalde en funcións: Ti? E contéstalle que non, que el nunca dixo iso e 
pregúntalle que quen llo dixo. Tanto o Sr. Concelleiro como a Sra. Concelleira contestan 
simultaneamente que varias persoas. Insiste o Sr. Alcalde en funcións de que nunca da súa boca 
saíu iso, que sempre dixo que ía ser David e que lle gustaría saber quen lle dixo iso. Contesta outra 
vez a Sra. Concelleira que varias persoas e o Sr. Alcalde en funcións dille que o digan diante del, se 
pode reunilas que o digan diante del, a ver cando dixo que a ía facer o Concelleiro. A Sra. Concelleira 
manifesta que evidentemente se quedaron sorprendidos porque no sabía nada nin o Concelleiro vai 
facer obra ningunha para o Concello. O Sr. Alcalde en funcións dille que el tamén se queda 
sorprendido, que hai moita xente que... Falan os tres a un tempo sen que se poida percibir todo o 
que din. O Sr. Alcalde en funcións dille ao Sr. Concelleiro que como o vai saber se non lle dixo nada 
e pregúntalle se o creu. O Sr. Concelleiro manifesta que contestou que que el soubera non ía facer 

nada, que non lle dixeran nada, e que o que falaba con el lle dixo que sabía que a ía a ama ñar el.  O 
Sr. Alcalde en funcións manifesta que alucina, que a xente dáselle por meter cizaña e... Pola súa 
banda, o Sr. Concelleiro manifesta que foi a información que lle deron. O Sr. Alcalde en funcións 
insiste en que non e a Sra. Concelleira concorda co Sr. Concelleiro e engade que a información a 
deron os dous porque a ela llo dixeron por outro lado, non a persoa que llo dixo ao Concelleiro. O Sr. 
Alcalde en funcións insiste en que non dixo nada dixo e en que lle gustaría saber quen o dixo, que 
igual llo pode dicir abaixo ou tal, para que o digan diante del. Engade a Sra. Concelleira que David, 
polo que eles saben, non vai a facer a obra. O Sr. Alcalde en funcións contéstalle que si que a vai 
facer. Manifesta a Sra. Concelleira que ela non falou directamente con David pero que el que non a 
vai a facer e que por iso o pregunta. O Sr. Alcalde en funcións contéstalle que aínda falou con el a 
semana pasada, que de momento non veu porque ten moito traballo. Engade o Sr. Alcalde en 
funcións que el falou cunha persoa, un cazador, que igual o entendeu mal, na Cela, había ruído, pero 
díxolle que era David de San Bartolomé que non se parece en nada ao nome de José. Insiste o Sr. 
Alcalde en funcións que lle gustaría saber quen llo dixo. Conclúe a Sra. Concelleira q ue se da o 
compromiso de que os cazadores e a Asociación van a poder entrar. O Sr. Alcalde en funcións 
contéstalle que el falou con dous directivos. D. José Tojeiro pregunta se esa solución tamén... 
Interrómpeo a Sra. Concelleira e di que imaxinan que esa solución será para uns meses que non 
quedará xa para vinte anos. Volven falar os tres a un tempo. O Sr. Alcalde en funcións di que iría 
contrachapado por debaixo pero que non sabe o que vai a valer poñer o GLP por debaixo e máis a 
estrutura metálica. Pregunta agora o Sr. Concelleiro do BNG, D. Manuel García Deive, en cantos 
locais está entrando o coto de caza. O Sr. Alcalde en funcións contéstalle que en tres ou catro 
mínimo, que teñen o do Xestal, teñen San Bartolomeu, Queixeiro. O Sr. concelleiro do BNG manifesta 
que son moi necesarios. Engade o Sr. Alcalde que antes usaban tamén o de Xestoso pero que agora 
xa non. Concreta o Sr. Concelleiro do BNG que fala do coto de caza de abaixo. O Sr. Alcalde en 
funcións contéstalle que cada local ten a súa cuadrilla. Engade a Sra. Concelleira que as escolas 
polo menos se están utilizando, que sexa unha asociación de veciños ou sexa un coto de caza non 
lle ve inconveniente en que non se usen. Conclúe o Sr. Alcalde en funcións que iso é o que van facer 
se lles parece ben, poñer o GLP por debaixo. A Sra. Concelleira contéstalle que si sempre e cando 
se poida entrar alí con garantías de seguridade. Continúa o Sr. Alcalde en funcións dicindo que esas 
placas se non se tiran e se renovan cae todo o que hai encima, cae o tabique, cae a cuberta e cae 
todo e daquela... A Sra. Concelleira indica que hai que facelo antes de que haxa unha desgraza que 
alí vive tamén unha familia e que é conveniente actuar antes de que pase algo. Contéstalle o Sr. 
Alcalde en funcións que xa falou con eles tamén. 

 

Pregunta o Sr. Alcalde en funcións se hai algunha intervención más, non se produce ningunha e, ao 
non haber máis asuntos que tratar, levantou a sesión, ás once horas e trinta e un minutos do día ao 
principio indicado, e eu, como Secretario, certifícoo 

 

  O Alcalde en funcións   O Secretario-Interventor 

